
DUN GORG U L-KELMA LI TGHAMMAR FOSTNA

Li Dun Gorg kien qassis tajjeb nafuh ilkoll; kwazi ma kellniex bzonn il-konferma tal-
Knisja fuq dan. Il-fatt li Dun Gorg issa huwa gaddis lili ma jzidli xejn fl-imhabba u 1-
ammirazzjoni li kelli lejn Dun Gorg. Imma din il-grajja tqanqalli xi mistogsijiet: kif
wiehed jasal biex ifisser 1-entuzjazmu u l-hegga li dehru fil-poplu taghna f’din il-
grajja? X’gieghel hamest elef Malti u Ghawdxi jaghmlu sagrifi¢¢ju u jmorru Ruma
ghal din ic-celebrazzjoni? X’wassal biex tant minn hutna fil-parrocci li Zzorna llum —
Ghajnsielem, il-Qala, in-Nadur, San Gorg u issa hawnhekk fil-katidral, johorgu bi
hgarhom? X’hemm li jganqalkom f’Dun Gorg?

Xandar tal-Vangelu

Zgur li m’hix ir-relikwa, ghax naf li intom maturi bizzejjed. Ir-relikwa hija sinjal
importanti u naghmlu sewwa li nuru esternament il-gima taghna lejha; imma naf li
f’qalbkom jekk ikollkom titkellmu hemm twegiba ohra li jien sa nipprova nigbor u
nesprimi. F’Dun Gorg nilmhu xandar tal-Vangelu u jien l-ebda tifsira ohra ma
tissodisfani jekk ma tigafx u tirrifletti fuq dan is-sacerdot li ghex ghall-Vangelu.
Mhux ta’ b’xejn li kellu ghal galbu dik is-sentenza mill-prologu ta’ San Gwann: “Il-
Verb sar bniedem u ghammar fostna”!

Nazzjon f’salib it-toroq

Nemmen li Alla ma jaghmel xejn b’kumbinazzjoni u nhossni konvint illi f’dawn iz-
zminijiet partikulari 1i geghdin nghixu bhala nazzjon ninsabu f’salib it-toroq ghax
irridu niehdu certi decizjonijiet fil-kamp ta’ l-ekonomija, tax-xjenza, tal-politika,
f’dak legislattiv u fir-rigward tal-familja. L-istess poplu li llum qieghed jiccelebra lil
Dun Gorg irid jaghmel certi ghazliet. X’ghazliet sa naghmlu jekk mhux dawk li huma
mnebbhin mill-Vangelu? Nixtieq hafna li din l-imhabba straordinarja li ged nuru
f’dawn il-jiem tissarraf f’impenn biex inxandru 1-Vangelu u biex nevangelizzaw.

Komunita mkissra fil-Kelma

Meta kont Ruma gew diversi gurnalisti jistaqsuni fuq Dun Gorg. Wiehed minnhom
stagsieni x’nahseb li sa tkun tfisser din ic-celebrazzjoni ghall-Knisja f’pajjizna.
Hassejt 1i ghandi nwiegeb li dan huwa mument ta’ grazzja fejn ilkoll kemm ahna
naghrfu iktar il-Vangelu, ghaliex ghandi l-impressjoni li ahna ghadna ma
ppenetrajniex il-Vangelu u l-gharfien taghna huwa wiehed superfi¢jali. Intom tafu
kemm bhala isqof taghkom nixtieq li nkunu komunita li taghmilha mall-Kelma;
komunita li taghraf “Lehen il-Mahbub”, kif kien isejjahlu Dun Gorg. Illum nitlob din
il-grazzja ghad-djocesi taghna: li lkoll kemm ahna nimpenjaw verament ruhna biex
inkunu komunita mkissra fil-Kelma. B’dan il-mod imbaghad il-prezenza taghna fid-
dinja taghmel differenza, u jekk is-socjeta taghna ssib ruhha f’salib it-toroq ma
nibzghux nintervjenu ta’ bnedmin imlaggmin bil-Kelma. Ahna nemmnu li Kristu
huwa wkoll il-verita u jekk ahna nipproponu l-verita lil haddiehor ma nkunu
nnaqqsulu xejn, anzi nkunu geghdin naghtuh servizz. Jekk jien naghti xhieda tal-
verita, il-verita kollha, ma nkun ged nirfes id-dritt ta’ hadd. Ghall-kuntrarju, inkun



ged inhares dawn id-drittijiet. Hemm bzonn li I-veritajiet tal-Vangelu mhux biss
inkunu nafuhom b’konvinzjoni, imma jkollna 1-kuragg li nipproklamawhom u ma
nisthux nistqarru t-twemmin taghna, anki f’soc¢jeta lajka.

I1-Kelma ssir laham illum

Kulhadd sema’ bil-purcissjoni tal-Milied li kienet tant ghal galb Dun Gorg. Dak il-
misteru ta’ I-Inkarnazzjoni li sehh f’Betlehem u li Dun Gorg kien ji¢¢elebrah b’tant
enfasi ta’ kull sena, ghadu jitwettaq sal-gurnata tal-lum. Din il-Kelma ta’ Alla llum
ukoll ssir laham, illum ukoll tiehu sura, espressjoni u manifestazzjoni umana. Min sa
jaghtiha din is-sura jekk mhux ahna lkoll? Ghalhekk jekk tassew inhobbu lil Dun
Gorg u nixtiequ li nipperpetwaw il-festa tal-Milied, jehtieg li f’”dawn l-ogsma li
semmejtilkom u ogsma ohra ahna nkunu dak li 1-papa Benedittu gal nhar il-Hadd
meta sejjahlu “eku fidil tal-Kelma ta’ Alla”.

Ix-xandir tal-Kelma u I-lajc¢i

Dan il-ministeru tal-Kelma Dun Gorg wettqu mhux biss bil-predikazzjoni, bit-taghlim
u bil-kitba, imma wkoll fil-konfessjonarju u fid-direzzjoni spiritwali.
Nirrikmandalkom li nergghu niehdu f’idejna d-diskors li ghamel il-Papa fl-omelija ta’
nhar il-Hadd. Ix-xandir tal-Kelma m’hux xoghol taghna s-sacerdoti biss, imma tal-
komunita kollha kemm hi. Anzi hemm c¢erti ogsma fil-hajja li huma kamp proprju u
specifiku taghkom il-laj¢i, ghax ahna s-sac¢erdoti ma nistghux inkunu prezenti. Anki
f’din il-haga Dun Gorg Preca anticipa z-zminijiet taghna meta gharaf il-valur tal-lajci,
u dan ghamlu mhux biss billi fdalhom il-Kelma, 1li kienet xi haga straordinarja
dakinhar, imma wkoll billi hass li ghandu jsawwarhom biex ikunu bhal hmira fid-
dinja fejn jghixu, jahdmu biex bil-prezenza taghhom igaddsu d-dinja ta’ madwarhom.

Dun Gorg u l-“Magnificat”

Qeghdin fil-katidral iddedikat lill-Assunta. Dun Gorg kellu mhabba specjali lejn il-
vergni Marija. Nimmagina li 1-ghanja ta’ radd il-hajr li kantat Marija fil-Magnificat
kienet ukoll 1-ghanja ta’ Dun Gorg. Ghax kif il-Missier mar jafda 1-Verb fil-guf ta’
Marija ghax ra fiha 1-qaddejja umli tieghu, hekk ukoll Alla lil Dun Gorg fdalu I-Verb
biex ghamlu xandar tal-Vangelu. Alla ghazlu ghax bhal Marija kien umli, ¢kejken u
dghajjef. Imma aktar minn hekk. Bhalma I-Missier mar jafda 1-Kelma ’1 Marija biex
il-Kelma saret laham, Dun Gorg jafda 1-Kelma lis-soc¢ji tieghu biex jinkarnawha fid-
dinja!

Inhossni fid-dmir li nghid kelma ta’ apprezzament lilkom, gheziez ulied is-So¢jeta tal-
Museum, 1i ghalaqtu 1-mitt sena. Ghandna bZonnkom biex tghinuna fil-hidma ta’
evangelizzazzjoni u, jekk Alla jrid, naslu anki fil-hidma ta’ katekezi ma’ 1-adulti.

Filwaqt li llejla rroddu hajr lil Alla, nerga’ nappellalkom tistagsu x’inhi r-raguni ta’
din il-girja li ghadha ma wagqfitx hawn, ghaliex jekk Alla jrid nhar il-Hamis ukoll
immorru fuq il-Fosos biex naghtu xhieda u naghmlu esperjenza ta’ Knisja. X’inhi r-
raguni li tigbidna wara Dun Gorg? It-twegiba hija wahda: ghax Dun Gorg issahhar
wara Kristu u ma waqafx gabel ma ghadda lil Kristu lil ohrajn.

